
10 IIPETCEJJATEJIOT HA COBPAHUETO HA
PENNYBJIMKA MAKEZLOHUJA

CKOIIJE

Bp3 ocHoBa Ha wieHoT 91 anmHeja 2 op YcraBor Ha Penybnuka MakepgoHuja M
yreHosuTe 132 v 137 op enosuukor Ha Cobpanuero Ha Penybnuka MakengoHwuja,
Bnagata na Penybika Makenonuja Bu noprecyBa I1pesaior-3akoH 3a H3MEHYBambe U
[OTIONIHYBatbe Ha 3aKOHOT 3a OCHOBHOTO 00pa3oBaHue, IUTO IO YTBPAM Ha CEHULIATA,
ozap»<ana Ha 21.12.2014 roguna.

3a npercraBHuuM Ha Bnagara Ha Penybnnka Makepmonuja Bo Cobpanuero ce
onpezienieHn M-p Abpunakum Afemu, MUHHMCTep 3a obpa3oBaHMe M Hayka U Crmpo
PucTOBCKH, 3aMEeHMK HA MHUHHCTEPOT 3a oOpa3oBaHMe W HAyKa, a 3a MOBEPEHMLH
Enuzabera TomopoBcka, Ap)kaBeH cekperap BO MHMHUCTepcTBOTO 3a obpa3oBaHue H
Hayka ¥ Musika MacHuKoca, pakoOBOJMTEN HAa CEKTOp BQ MMHHCTEpCTBOTO 3a
obpasoBaHue K HayKa.

ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ
Потребата од донесување на Закон за изменување и дополнување на Законот за основното образование е заради внесување на законска одредба за доделување на награда во определен паричен износ на учениците кои освоиле прво, второ или трето место на реномирани меѓународни натпревари од областа на математиката и природните науки.

II. ЦЕЛИ, НАЧЕЛА И ОСНОВНИ РЕШЕНИЈА
Целта на предлог законот е да се мотивираат и наградат учениците во основното образование со доделување на награда во определен паричен надомест ако освоиле прво, второ или трето место на реномирани меѓународни натпревари од областа на математиката и природните науки.

 III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Овој закон не предизвикува фискални импликации.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
 Овој закон не предизвикува материјални обврски за одделни субјекти.

               Средствата се обезбедуваат од Буџетот на Република Македонија.
ПРЕДЛОГ-ЗАКОН ЗА ИЗМЕНУВАЊЕ И ДОПОЛНУВАЊЕ НА

ЗАКОНОТ ЗА ОСНОВНОТО ОБРАЗОВАНИЕ

Член  1

Во Законот за основното образование („Службен весник на Република Македонија“ бр. 103/08, 33/10, 116/10, 156/10, 18/11, 15/11, 6/12, 100/12, 24/13, 41/14, 116/14 и 135/14) по членот 34-a се додава нов член 34-б, кој гласи:

„Член 34-б

(1) Министерството, за освоено прво, второ или трето место на меѓународен натпревар од областа на математиката и природните науки, на ученикот и на наставникот кој го подготвувал ученикот за натпреварот, поединечно им доделува парична награда во износ од 50 % од просечната нето плата исплатена по работник во Републиката во последниот месец пред доделувањето на наградата за освоено прво место, 40% за освоено второ место и 30% за освоено трето место.

(2) Под меѓународен натпревар од став (1) на овој член се подразбира натпревар на кој учествуваат ученици од најмалку десет различни држави.

(3) За доделување на паричната награда од став (1) на овој член, Министерството објавува јавен повик еднаш во годината.“

Член 2
Во Законот за изменување и дополнување на Законот за основното образование („Службен весник на Република Македонија“ бр.41/14) во член 11 во ставот 2 точката на крајот на реченицата се брише и се додаваат зборовите „а одредбите кои се однесуваат на условот за положен  психолошки тест и тест за интегритет кои ќе започнат да се применуваат од  1 февруари 2016 година.“

Член 3
Во член 7 од Законот за изменување и дополнување на Законот за основното образование („Службен весник на Република Македонија“ бр.135/14) зборовите „член 1“ се заменуваат со зборовите „член 5“.

Член 4

Се овластува Законодавно-правната комисија на Собранието на Република Македонија да утврди пречистен текст на Законот за основното образование.

Член 5

Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ НА ПРЕДЛОГ-ЗАКОНОТ ЗА ИЗМЕНУВАЊЕ И ДОПОЛНУВАЊЕ  НА ЗАКОНОТ ЗА ОСНОВНОТО ОБРАЗОВАНИЕ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ОСНОВНОТО ОБРАЗОВАНИЕ

Со членот 1 по членот 34-a се додава нов член 34-б со кој се уредува дека Министерството за образование и наука, за освоено прво, второ или трето место на меѓународен натпревар од областа наматематиката и природните науки, на ученикот му доделува парична награда во износ до 50 %од просечната нето плата исплатена по работник во Републиката во последниот месец пред доделувањето на наградата.  Под меѓународен натпревар се подразбира натпревар на кој учествуваат ученици од најмалку десет различни држави. За доделување на паричната награда Министерството за образование и наука објавува јавен повик еднаш во годината.

Со членот 2 во Законот за изменување и дополнување на Законот за основното образование („Службен весник на Република Македонија“ бр.41/14) во член 11 ставот 2 се менува и дополнува со одложена примена.
Со членот 3 во членот 7 од Законот за изменување и дополнување на Законот за основното образование („Службен весник на Република Македонија“ бр.135/14) зборот „член 1“ се заменува со зборот „член 5“.

Со членот 4 се овластува Законодавно-правната комисија на Собранието на Република Македонија да утврди пречистен текст на Законот за основното образование.

     Со членот 5 се уредува влегувањето во сила на законоти неговата примена.

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со оглед на тоа што со овој закон се врши изменување и дополнување на членови во Законот за основното  образование, решенијата содржани во одредбите се меѓусебно поврзани  и чинат една правна целина.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Потребата од донесување на Закон за изменување и дополнување на Законот за основното образование е заради внесување на законска одредба за доделување на награда во определен паричен износ на учениците кои освоиле прво, второ или трето место на реномирани меѓународни натпревари од областа на математиката и природните науки.

ОДРЕДБИ ОД ЗАКОНОТ ЗА ОСНОВНОТО ОБРАЗОВАНИЕ
КОИ СЕ  ИЗМЕНУВААТ И ДОПОЛНУВААТ

Член 34-а

За развивање и унапредување на сите форми на спортски активности на учениците, најмалку пет наставници кои засновале работен однос на неопределено време во основното училиште, основаат училишен спортски клуб, согласно Законот за здруженија и фондации и Законот за спортот.

Со училишниот спортски клуб управуваат членовите непосредно.

Училишните спортски клубови средствата за финансирање ги стекнуваат од доброволни прилози, донации, подароци (во пари, добра, имотни права), завештанија и легати.

Училишниот спортски клуб може да добива средства од буџетите на општините, односно општините во градот Скопје.
Закон за изменување и дополнување на Законот за основното образование („Службен весник на Република Македонија“ бр. 41/2014): 

Член 11

Одредбите на членот 3 од овој закон ќе започнат да се применуваат со денот на започнувањето со примената на Законот за вработените во јавниот сектор („Службен весник на Република Македониjа“ број 27/14) и Законот за административните службеници (“ Службен весник на Република Македонија“ број 27/14).

Одредбите на членовите 5 и 6 став 1 од овој закон ќе започнат да се применуваат по една година од денот на влегувањето во сила на овој закон, освен одредбите од членот 6 став 1 од овој закон кои се однесуваат на условот за познавање на странски јазик кои ќе започнат да се применуваат по пет години од денот на влегувањето во сила на овој закон.

Закон за изменување и дополнување на Законот за основното образование („Службен весник на Република Македонија“ бр. 135/2014): 

Член 7 

Решенијата за зголемување, односно за намалување на платите на наставниците согласно објавениот извештај со резултати од спроведеното екстерно проверување на постигањата на успехот на учениците за учебната 2013/2014 година ќе се донесат согласно одредбите од член 1 од овој закон.

